
    Врз основа на член 50  став 1 точка 3 од Законот за Локална Самоуправа (,,Сл.Весник на РМ,,бр.5/02), член 113 став 1 точка 4 од Статутот на Општина Кавадарци (,,Сл.Гласник  на Општина Кавадарци,,бр.8/2005….75/21), 
Градоначалникот на Општина Кавадарци, донесе,

Р Е Ш Е Н И Е

за објавување на Одлука за основање на 
Јавно претрпијатие за енергетика  КАВАДАРЦИ – ГАС
1.СЕ ОБЈАВУВА  Одлука за основање на Јавно претрпијатие за енергетика КАВАДАРЦИ – ГАС, донесена  на Седница на Совет на Општина  Кавадарци одржана на ден 16.07.2024 година.
2.Решението влегува во сила со денот на донесувањето, а ќе се објави во ,,Службен Гласник на Општина Кавадарци,,.
Бр.09-4151/1                                                      ОПШТИНА КАВАДАРЦИ

16.07.2024  година                                                    ГРАДОНАЧАЛНИК,

Кавадарци                                                                  д-р Митко Јанчев 

Врз основа на член 36 став 1 точка 15 од Законот за Локална самоуправа (“Сл.весник на РМ” бр.5/2002) а во врска со член 1,  член  9 и 10 од Законот за јавни претпријатија (“Сл.весник на РМ” бр.38/96....35/19 и ,,Сл.весник на РСМ“ бр.275/19.....274/2022),  член  5 став 1 точка 16 од Законот за комунални дејности (“Сл.весник на РМ” бр.95/12...64/18 и ,,Сл.весник на РСМ“ бр.302/20),  член 4 од Закон за енергетика (“Сл.весник на РМ” 96/18 и 96/18 и ,,Сл.весник на РСМ“ бр. 111/20 ...134/24) и член 132 став 1 од Статутот на Општина Кавадарци (“Сл.гласник на Општина Кавадарци”бр.8/05…75/21), 

Советот на Општина Кавадарци на 13-та Вонредна седница, одржaна на ден 16.07.2024година,  донесе
О Д Л У К А
за основање на Јавно претрпијатие за енергетика 
КАВАДАРЦИ – ГАС
Член 1
Со оваа Одлука се основа Јавно претпријатие за вршење на енергетски дејности од јавен интерес од локално значење за Општината, се утврдува дејноста на Јавното претпријатие, основните услови и начинот на вршење на дејноста за која се оснива, начиот на финансирање и други прашања од значење на јавното претпријатие. 
Член 2

Називот на Јавното претпријатие гласи: Јавно претпријатие за енергетика КАВАДАРЦИ - ГАС Кавадарци (во понатамошниот текст: Претпријатие). 

Скратениот назив на Претпријатието гласи: ЈП КАВАДАРЦИ – ГАС Кавадарци.
Член 3
Седиштето на Претпријатието е во Кавадарци на  Плоштад “Маршал Тито ” бр.2.
  Член 4
 
Основната дејност на Јавното претпријатие за енергетика КАВАДАРЦИ – ГАС Кавадарци  ќе биде: 

35.22 – Дистрибуција на гасовити горива преку дистрибутивни системи.
Во функција на основната дејност ќе врши и други дејности и тоа:

35.22 – Дистрибуција и трговија на гасовити горива преку 



  дистрибутивните системи
35.23 -  Трговија на гас преку дистрибутивните системи

35.30 – Снабдување со пареа и климатизација
46.71 – Трговија на големо со цврсти, течни и гасовити горива и 


   слични производи
52.10 – Складирање на стока
Дејностите наведени во овој член се дејности од јавен интерес и истите се вршат врз основа на Законот за енергетика, Законот за јавните претпријатија и други закони и прописи, како и прописите и правилата донесени и одобрени од страна на Регулаторна комисија за енергетика и условите за вршење на дејноста определени во издадените лиценци за вршење на соодветна енергетска дејност.  
Субјектот може да врши дејност и во надворешно-трговскиот промет.
Член 5

Јавното претрпијатие по претходно добиена согласност од основачот може да обавува и други дополнителни дејности, во согласност со закон.
Член  6

Јавното претрпијатие е во сопственост на Општина Кавадарци.

Средствата за вршење на дејноста, Јавното претрпијатие ги обезбедува преку:
- приходи од сопствено работење,
- од Буџетот на Општината,
- од донации и спонзорства и
- од други извори во согласност со закон.
Член  7

Јавното претпријатие има својство на правно лице со права, обврски и одговорности утврдени со Законот за јавни претпријатија.

Јавното претрпијатие одговара за превземените обврски со сиот свој имот.
Во правниот промет со трети лица претпријатието истапува со свое име и за своја сметка.

Претпријатието стекнува својство на правно лице од денот на уписот во трговскиот регистар.

Претпријатието за вршење на своите дејности може да организира подружници.
Член 8
Претпријатието е должно да се придржува кон програмата со која се планира развој и финансирање на дејноста.
Член 9

Претпријатието дејноста ја врши трајно и без прекин и неговата работа е јавна и транспарентна.
Член 10

Јавното претрпијатие се организира така што дејноста за која е основано да ја врши на начин со кој се обезбедува:
· Техничко-технолошко и економско единство на системот:

· Ефикасност во работењето;

· Развој и усогласеност на сопствениот со вкупниот стопански развој;

· Заштита и унапредување на добрата од општ интерес;

· Трајно, уредно и квалитетно задоволување на потребите на корисниците на услугите, и
· Самостојност во рамки на системот и функционална поврзаност со другите системи во земјата и светот.

Внатрешната организација на претпријатието ќе се одреди со правилникот за организација и систематизација на работните места.
Член 11
Органи на јавното претпријатие се : Управен одбор, Надзорен одбор за контрола на материјално-финансиско работење (во натамошниот текст:надзорен одбор) и Директорот.
Член 12
Управниот одбор на Јавното претпријатие се состои од 5 (пет) члена, кои ги именува и разрешува Советот на Општина Кавараци во постапка согласно Законот за Јавни претпријатија и Правилникот за формата и содржината на јавниот повик, начинот на поднесување на пријавата, обрасците за пријавување, начинот на бодување и селекција на кандидатите, како и други прашања во врска со спроведувањето на постапката за именување и разрешување на членови на управен, односно надзорен одбор на јавните претпријатија  (,,Сл.весник на РСМ“ бр.283/22).
Мандатот на членовите на Управниот Одбор трае 4 години.
Член 13
Надзорниот одбор на Јавното претпријатие се состои од 3 (три) члена кои ги именува и разрешува Советот на Општина Кавадарци во постапка согласно Законот за Јaвни претпријатија и Правилникот за формата и содржината на јавниот повик, начинот на поднесување на пријавата, обрасците за пријавување, начинот на бодување и селекција на кандидатите, како и други прашања во врска со спроведувањето на постапката за именување и разрешување на членови на управен, односно надзорен одбор на јавните претпријатија  (,,Сл.весник на РСМ“ бр.283/22).
Мандатот на членовите на надзорниот одбор трае 4 години.
Член 14
Со работа на претпријатието раководи Директор што го избира и разрешува Градоначалникот на Општина Кавадарци, врз основа на јавен конкурс, во постапка согласно Законот за Јавни претпријатија.
Директорот го претставува и застапува претпријатието.

Директорот се избира со мандат од 4 (четири) години.

За директор на претпријатието може да биде избрано лице кое ги исполнува условите утврдени во Законот за јавните претпријатија.
Член 15
За лице кое ќе ги врши работите на претпријатието до негово конституирање и именување на Директор,  Градоначалникот на Општина Кавадарци го овластува Доне Илов, со живеалиште на ул.,,Војвода Мишо Шкартов“  бр. 17 од Кавадарци.
Член 16
Со Статутот на претпријатието поблиску ќе се уреди организацијата и раководењето на Јавното претпријатие, општите акти и постапка за нивно донесување и извршување како и други прашања од значење на Јавното претпријатие.
Овластувањата, правата, обврските и одговорностите на органите на претпријатието ќе се утврдат со Статутот, во согласност со закон.
Член 17
Претпријатието се организира на начин со кој се обезбедува најоптимално вршење на дејноста за која се основа. 
Внатрешната организација поблиску ќе се уреди со посебен акт на претпријатието.
Член 18
Рокот за донесување на Статутот и именувањето на органите на Јавното претпријатие е 90 дена од денот на уписот во ЦР на РСМ.
Член 19
Одлуката влегува во сила со денот на донесувањето, а ќе се објави во ,,Службен Гласник на Општина Кавадарци,,.
Бр.08-4081/1                                    СОВЕТ НА ОПШТИНА КАВАДАРЦИ

16.07.2024 година                                                                 Претседател

К А В А Д А Р Ц И                                                         д-р Стојанчо Рамов
   Врз основа на член 50  став 1 точка 3 од Законот за Локална Самоуправа (,,Сл.Весник на РМ,,бр.5/02), член 113 став 1 точка 4 од Статутот на Општина Кавадарци (,,Сл.Гласник  на Општина Кавадарци,,бр.8/2005….75/21), 
Градоначалникот на Општина Кавадарци, донесе,

Р Е Ш Е Н И Е

за објавување на Одлука за издавање на гаранција за долгорочен кредит со својство на извршна исправа на ЈП,,Комуналец,, Кавадарци
1.СЕ ОБЈАВУВА Одлука за издавање на гаранција за долгорочен кредит со својство на извршна исправа на ЈП,,Комуналец,, Кавадарци, донесена  на Седница на Совет на Општина  Кавадарци одржана на ден 16.07.2024 година.
2.Решението влегува во сила со денот на донесувањето, а ќе се објави во ,,Службен Гласник на Општина Кавадарци,,.
Бр.09-4151/2                                                      ОПШТИНА КАВАДАРЦИ

16.07.2024  година                                                    ГРАДОНАЧАЛНИК,

Кавадарци                                                                  д-р Митко Јанчев 

Врз основа на член 36 став 1 точка 15 од Законот за Локална самоуправа (“Сл.весник на РМ” бр.5/2002) а во врска со член 21 од    Законот за  финансирање на единиците на локалната самоуправа (,,Сл.Весник на РМ. бр.61/04…209/18 и ,,Сл.Весник на РСМ бр.244/19...173/22), член 4 став 1 од  Законот за јавен долг (,,Сл.Весник на РМ,, бр.62/05,.....139/14 и,,Сл.Весник на РСМ,, бр98/19 и 151/21 )и член 132 став 1 од Статутот на Општина Кавадарци (“Сл.гласник на Општина Кавадарци”бр.8/05…75/21), 

Советот на Општина Кавадарци на 13-та Вонредна седница, одржaна на ден 16.07.2024година,  донесе
О Д Л У К А
за издавање на гаранција за долгорочен кредит со својство на извршна исправа на ЈП,,Комуналец,, Кавадарци
Член 1

Со оваа Одлука се издава гаранцијата за долгорочен кредит со својство на извршна исправа на ЈП,,Комуналец,, Кавадарци и условите на задолжување под кои таа се издава.
Член 2

Општина Кавадарци безусловно и неотповикливо се обврзува и ги гарантира сите плакања на ЈП,,Комуналец,, Кавадарци кои ке произлезат од Договорот за долгорочен кредит со својство на извршна исправа,  врз основa на Одлуката за одобрување на склучување на договор за кредит со арх.бр.02-820/3 од 17.06.2024  година, донесена од страна на Управниот одбор на ЈП,,Комуналец,, Кавадарци  и Одлуката за давање на согласност на Одлуката за одобрување на склучување на договор со арх.бр 08-3698/ 2  од 19.06.2024  година донесена од Совет на Општина Кавадарци.
  Член 3 
Општина Кавадарци дава гаранција за задолжување на ЈП,,Комуналец,, Кавадарци под следните услови :
-вид на здолжување:долгорочно задолжување;
-цел на задолжување:набавка на специјални возила и опрема (три метларки, авто цистерна и камион со приклучна механизација за мулчирање и зимско одржување);
-вкупен износ на задолжување:20.000.000,00 денари;
-Рок на отпалата:5 години;
Член 4
Одлуката влегува во сила со денот на донесувањето, а ќе се објави во ,,Службен Гласник на Општина Кавадарци,,.
Бр.08-4081/2                                СОВЕТ НА ОПШТИНА КАВАДАРЦИ

16.07.2024 година                                                                 Претседател

К А В А Д А Р Ц И                                                         д-р Стојанчо Рамов
